
I. ERANSKINA. PIAU-AREN GUTXIENEKO EDUKIA 

Irisgarritasun unibertsaleko plan integralen bidez Irisgarritasun Unibertsaleko Estrategia ezartzeko 
eta bertan aurreikusitako jarduketak gauzatzeko toki-erakundeentzako dirulaguntzak arautzen eta 
horietarako deialdia egiten duen Lurralde Plangintza, Etxebizitza eta Garraioko sailburuaren 2023ko 
XXXXaren XX(e)ko Agindu honen 2. artikulua betetzeko, diruz lagunduko diren irisgarritasun 
unibertsaleko plan integralek gutxieneko eduki hau izan behar dute: 

 
1. Planaren jardun-esparrua ezartzea 

Honako hauek jasoko ditu, gutxienez: 
- Toki-erakundea ezaugarritzea, informazio geografikoa, biztanleriaren profilari buruzkoa, 

sozioekonomikoa, historikoa, kulturala eta abar emanez. 
- Aurretiazko irisgarritasun-planei eta horien ezarpen-mailari buruzko informazioa. 
- Udal-araudiari buruzko informazioa, bai eta erakundeak sustatzen edo parte hartzen duen eta 

irisgarritasun unibertsalean eragina duten bestelako ekimenei buruzkoa ere. 
 

2. Proposamen estrategikoa eta irismenaren definizioa 
PIAUa Euskadiko Irisgarritasun Unibertsalaren Estrategiara eta haren Ekintza Planera egokitzea, 
honako hauek zehaztuta: 
- Toki-erakundeari eragiten dioten jarduketa-eremuak. 
- Planaren indarraldiaren barruan PIAUak duen irismena, ondorengo azterketan sartuko diren 

ingurune, eraikin eta zerbitzuen katalogoa zehaztuz. 
- Toki-erakundearen barruan plan hori garatu eta ezartzeaz arduratuko diren eragileak edo 

arloak. 
 
3. Abiapuntuko egoeraren analisia eta diagnostikoa 

Planaren irismena oinarri hartuta, irisgarritasun unibertsalaren tratamenduari buruzko azterketa 
integrala egiteko erabilitako metodologia definituko da. 
Honako hauek aipatuko dira: azterketa honetan erabilitako dokumentu-iturriak; egindako 
partaidetza-prozesuak, eta fase honetan abian jarritako landa-lanak, multzoaren diagnostikoa 
egitea ahalbidetzen dutenak. 

 
4. Proposatutako jarduketa-plana 

PIAUa garatzeko egingo diren jarduketa-proposamenak identifikatzea, bai jarduketa teknikoak, bai 
kudeaketakoak, egindako diagnostikoan oinarrituta. Atal honetan, gutxienez, honako hauek sartuko 
dira: 
- Jarduketa-proposamenak identifikatzea 
- Jarduketa horiek lehenestea 
- Ekonomia- eta finantza-programa, jarduketak egiteko behar diren aurreikuspen ekonomikoak 

zehazten dituena. 
- PIAUaren indarraldiko urteetako etapa-plana; gutxienez, lau urtekoa izango da. 

 
5. Kudeaketa-plana 

Ekintzen jarraipena egiteko aurreikusitako aginte-koadroa definitzea eta PIAUaren ezarpena eta 
horren emaitzak ebaluatzea. 

 
6. Komunikazio-plana 

PIAUa egiteko fasean bertan diseinatu diren sentsibilizazio-, prestakuntza- edo partaidetza-
jarduketak zehaztuko dira, baita horiek hedatzeko eta ezartzeko aurreikusitakoak ere. 
 

➢ PIAU horiek egiteko, ISEK-Euskadiko Irisgarritasun Sustatzeko Kontseiluak argitaratzen dituen gidak 
eta gomendioak kontsultatu ahal izango dira, Euskadiko Irisgarritasun Estrategiaren garapen gisa. 


